LAB v

BATEAN KALE, BESTEAN BALE

Iragan asteko ostegunean, urriak 31, ELA, CCOO eta LAB berriro elkartu ginen Justizia
Administrazioko Zuzendaritzarekin honako gai hauen inguruan akordioak erdieste aldera:
lan-poltsetako araudia; eta zerbitzu-eginkizunak, gorako ordezkapenak eta behin-behineko
esleipenak erregulatzen dituena.

Azkenean, lan-poltsak arautuko dituen ebazpen berriari gure onespena eman genion;
eginkizun, esleipen eta ordezkapenen ingurukoari ez, aldiz.

ZERBITZU EGINKIZUNAK, BEHIN BEHINEKO ESLEIPENAK ETA GORAKO
ORDEZKAPENAK

Sinadura ezinezko bihurtu zuen administrazioak, tematuta baitago honakoetan:

e Zerbitzu-eginkizunak bitarteko langileentzat ere izatea ez du nahi onartu;

e Erkidego honetatik at oposizioa gainditu duten titularrei ez diete onartu nahi behin-
behineko esleipena;

o Gorako ordezkapena egiten dutenei gutxiago ordaintzen jarraitu nahi dute.

LAN POLTSAK

Arautegi berria indarrean sartu aurretik, gaur egungo lan-poltsak berriro irekiko dituzte,
azken aldiz. Helburua da azken oposizioan (2016ko LEP, azterketak 2018an) parte hartu
zutenak sartzea:

e lehendabiziko zerrendan, ariketaren bat gainditutakoak;

e bigarren zerrendan, lehenengo azterketan puntu bat baino gehiago atera zutenak.

Era berean, aldaketak egiteko aukera izango da: titulazio berriak, hizkuntza-eskakizuna
egiaztatzeak, barruti judizialak mugarritu...

Araudi berria martxo aldera jarriko omen dute indarrean, hauexek direla nobedaderik
garrantzitsuenetako batzuk:

e kidego bakoitzeko lan-poltsa bakarra; hor norberak izango du aukera egun batetik
bestera ipintzeko lanerako prest ala ez prest, zerrendatik botako duten beldurrik
gabe.

e Bilan-eskaintzari ezetz esateko aukera izango da, poltsatik atera barik.

e Titulazio berriak eta hizkuntza-eskakizuna egiaztatzeak edonoiz aurkeztu ahal izango
dira; hala ere, hurrengo baremazioa arte puntuazioa ez dute igoko baina bai hartuko
dutela aintzat plaza perfilatua bete behar izatekotan.

e Langile titularrak sartu ahal izango dira lan-poltsa berrietan, bitarteko langileek
dituzten baldintza berdinetan.

e Lan-poltsetara sartu ahal izateko oposizioaren lehenengo azterketan gainditze notaren



% 40° atera beharko da; egun ez dauden pertsonentzat da betekizun hau. Lan-
poltsetako gaur egungo partaideek jarraituko dute berdin-berdin. Haatik, orain arte
oposizioan parte hartu izateagatik onartzen zen puntuak aurrerantzean ez du baliorik
izango Justizia Administrazioan sartu ahal izateko.

Laburbiduz: laster deituko digute LABek ontzat jotako araudi berria sinatzeko. Hobekuntza
gehiago sartzea gustatuko zitzaigukeen baina ezinezkoa izan zen. Hala eta guztiz ere,
sinestuta gaude gaurkoa baino nabarmen hobea izango dela araudi berria. Bada,

ebazpen berria eskuetan daukagunean helaraziko dizuegu haren kopia.

